
Numri i lëndës: 2023:131138 

Datë: 28.02.2024 

Numri i dokumentit:     05387976 

                                                                                                                                   

C.nr.2023:131139 

GJYKATA THEMELORE NË FERIZAJ- DEPARTAMENTI I PËRGJITHSHËM - 

DIVIZIONI  CIVIL, gjyqtarja Kreshnike Zymberi Beqiri, me bashkëpunëtoren profesionale 

Ilirjana Hashani, në çështjen juridike kontestimore të iniciuar me padi nga ana e paditësit 

V.B.nga ...., të cilin me autorizim e përfaqëson Av.Fadil Sinanaj nga Gjilani, kundër të paditurës 

Spitali i Përgjithshëm ne Ferizaj, me objekt kontesti kompensimin e pagave jubilare, jashtë 

seancës gjyqësore, më datë 28 shkurt 2024, mori këtë:  

 

                                                        

                                                             A K T G J Y K I M  

 

I. APROVOHET PJESËRISHT kërkesëpadia e paditësit V. B., ashtu që DETYROHET 

e paditura Spitali i Përgjithshëm Ferizaj, që paditësit në emër të shpërblimit jubilare 

për njëzetë vite përvojë pune, të i’a paguaj shumën prej 1,177.60€ (njëmijë e njëqind 

e shtatëdhjetë e shatë euro) me kamatë ligjore prej 8%,  nga dita e paraqitjes se padisë 

(12.06.2023) deri në pagesën definitive si dhe shpenzimet e procedurës kontestimore 

në shumë prej 134.oo€ , të gjitha këto në afat prej 7 ditësh, pas plotfuqishmërisë së 

këtij aktgjykimi, nën kërcënim të përmbarimit të detyrueshëm.  

 

II. REFUZOHET pjesa tjetër e kërkesëpadisë së paditësit me të cilën ka kërkuar 

kompensimin edhe të një page jubilare dhe atë shuma prej 1,177.60€ (njëmijë e 

shtatëqind e gjashtëdhjetë euro) si e pabazuar.  

 

 

                                                             A r s y e t i m   

  



 Numri i lëndës: 2023:131138 
 Datë: 28.02.2024 
 Numri i dokumentit: 05387976 
 

2 (5)  

 2
0

2
3

:1
3

1
1

3
9

 

Paditësi V. B. përmes të autorizuarit të tij , pranë kësaj gjykate ka parashtruar padi me datë 

12.06.2023 me objekt kontesti kompensimin e pagave jubilare, kundër të paditurës Spitali i 

Përgjithshëm në Ferizaj. 

 

Në referatin e padisë i autorizuari i paditësit ka theksuar se paditësi është në marrëdhënie pune 

tek e paditura  në pozitën e punës  si mjek specialist ftiziatër  dhe se i njëjti nuk është kompensuar 

për pagat jubilare , mirëpo i ishte drejtuar punëdhënësit me kërkesë për kompensimin e pagave , 

mirëpo e paditura për shkak të mungesës së mjeteve e kishte udhëzuar që ti drejtohet gjykatës . 

 

Më tej ka theksuar se e paditura është punëdhënësja pranë të cilës paditësi e ka arritur kohën e 

përmbushjes së jubileut te dyte pasi qe i njëjti  ka arritur përvojën me mbi 22 vite  dhe nga kjo  

rrjedhë obligimi i të paditurës për shpërblimin  në emër të pagave jubilare duke u bazuar në 

Kontratën Kolektive të Shëndetësisë  në Kosovë, andaj edhe ka parashtruar padinë. 

 

E paditura në përgjigjen në padi e ka kundërshtuar padinë dhe kërkesëpadinë e paditësit duke 

theksuar se padia e paditësit  është e pabazuar për shkak se paditësi e ka shfrytëzuar të drejtën 

ligjore  për kompensim të një page jubilare e cila është ekzekutuar nga Ministria e Financave  

dhe Transfereve, ku mjetet janë tërhequr nga buxheti i SPF, ndërsa sa i përket Kontratës 

Kolektive të Shëndetësisë me datë 21.11.2022 e njëjta është shkëputur nga Ministria e 

Shëndetësisë dhe e paditura si institucion  nuk mund ta zbatoj atë deri në krijimin e një kontrate 

të re. Andaj nga të gjitha të cekurat ka kërkuar që gjykata të nxjerr aktgjykim dhe të refuzojë si 

të pabazuar kërkesëpadinë e paditësit. Shpenzimet e procedurës kontestimore nuk i ka kërkuar. 

 

Gjykata pas shqyrtimit të padisë, provave që gjenden në shkresat e lëndës, si dhe përgjigjen në 

padi të paraqitur nga ana e të paditurës, në kuptim të nenit 8 të LPK-së, gjeti se kërkesëpadia e 

paditësit është pjesërisht  e themeltë, andaj vendosi si në dispozitiv të këtij aktgjykimi. 

 

Mes palëve nuk është kontestuese fakti se paditësi është në marrëdhënie pune tek e paditura në 

cilësi të mjekut ftiziatër. 

 

Kontestuese në mes palëve ndërgjyqëse është nëse paditësit i takon e drejta për kompensimin e 

pagës jubilare. 

Nga kontrata e punës me numër 326 e datës 31.10.2018, e nënshkruar mes palëve ndërgjyqëse   

ku paditësi ka punuar  gjykata ka vërtetuar faktin se paditësi punon tek e paditura dhe vazhdon 

te jetë prezent . 

 

Nga përgjigja ne padi e palës se paditur , gjykata ka vërtetuar faktin se e paditura është thirrur ne 

pavlshmerine e  kërkesëpadisë se paditësit me te cilën i ka propozuar gjykatës qe  ta refuzoj 

kërkesëpadinë e parashtruar nga paditësi për kompensimin e pagave jubilare, me arsyetimin se 

Kontrata Kolektive e Shëndetësisë në Kosovë e datës 12.06.2018 është shkëputur  dhe e njëjta  

nuk është e vlefshme për shkak të skadimit të afatit të vlefshmërisë përmes njoftimit të datës 

21.11.2022 nga Ministria e Shëndetësisë , çka do të thotë se, nuk ia kanë vazhduar afatin e 

vlefshmërisë, e as nuk kanë nënshkruar kontratë tjetër, çka do të thotë kontrata në të cilën  

paditësi e bazon kërkesën e tij, punëtorët që nuk kanë paraqitur kërkesë më herët dhe ata të cilët 

i kanë në procedim rastin meqenëse kanë marrë më herët përgjigje, si dhe ata te cilet e 

parashtrojnë këtë kërkese pas skadimit te vlefshmërisë se saj e njëjta kërkese si e tille është e 

pavlefshme. 

 

Duke marrë parasysh bazën ligjore të lartë cituar, gjykata gjeti se e paditura ka  për detyrim që 

paditësit  t’ia paguaj kompensimin për pagat jubilare, konform detyrimeve që rrjedhin nga 

Kontrata Kolektive e Shëndetësisë, gjykata vendosi si në dispozitiv të këtij aktgjykimi, meqë e 

njëjta është parashtruar brenda  afatit të vlefshmërisë për kohën sa ka qenë në fuqi dhe se paditësi 

shpërblimin jubilar për 20 vjetorin e ka arritur brenda asaj kohe . 

 

Te gjitha këto fakte gjykata i ka  aprovuar mbi bazën e  Mendimit Juridik për shpërblimin jubilar  

lidhur me ligjin e aplikueshëm ,marrëveshjen kolektive dhe kontratat sektoriale , si dhe kushtet 

për te fituar te drejtën e shperblimit jubilar , ku ne pjesën e V citon se ,,Kontrata Kolektive 

Sektoriale e lidhur me date 12.06.2021 nënshkruar nga Organizatat e te punësuarve (Federata 

e Sindikatave te Shëndetësisë se Kosovës), si dhe Qeveria e Republikës se Kosovës ( Ministria e 

Shëndetësisë e Republikës se Kosovës) ,Kontrata Kolektive Sektoriale e datës 12.06.2021 

aplikohet ne periudhën kohore nga data 11.06.2018 -10.06.2022.’’. 

 

Ndërsa ne pjesën e IX ka cituar se ,,Punëtoret shëndetësor ne baze te Kontrates Kolektive 

Sektoriale te datës 12.06.2021 , kane te drejte ne shperblimin jubilar siq percaktohet me nenin 

17 te kesaj marreveshje ,nese plotesohen keto kushte dhe ate a) qe viti jubilar i punesimit per 

10,20 dhe 30 vjet te arrihet ne kohen kur kjo marrveshje aplikohet si ne piken V ,te ketij mendimi 



 Numri i lëndës: 2023:131138 
 Datë: 28.02.2024 
 Numri i dokumentit: 05387976 
 

4 (5)  

 2
0

2
3

:1
3

1
1

3
9

 

juridik, dhe b) pervoja e punes per 10,20 dhe 30 vjet duhet te jete ne instiucione shendetesore te 

punedhenesit te fundit . 

 

Çka do te thotë se paditësi jubileun e dytë e ka arritur në vitin 2021 (në kohën kur kontrata 

kolektive ka qenë në fuqi), e cila vërtetohet nga lista  e pagave ku paditësi figuron të ketë 22 vite 

përvoje pune dhe e njëjta është lëshuar nga e paditura me 01.05.2023. 

 

Gjykata me rastin e vendosjes për aprovim te pesëfishim vërtetoi faktet mbi te cilat e paditura e 

mbështete përgjigjjen ne padi, ku me provat e bashkangjitura si dhe me Aktgjykimin nga e njëjta 

gjykate  me numër C.nr.1416/20 te datës 08.03.2021 nga e cila rezulton se paditësit për te njëjtën 

çështje i është njohur e drejta ne shpërblim te një page jubilare me arritjen e jubileut të parë të 

punës respektivisht 10 vjetorit të saj  dhe se pretendimeve te te paditurës ia fali besimin e plote, 

dhe mbi këtë baze vendosi si në pikën II të dispozitiv te këtij aktgjykimi. 

 

Gjykata me rastin e vendosjes, jashtë seancës gjyqësore, është bazuar në dispozitën e nenit 398 

të LPK-së, e cila dispozitë përcakton se : ,, Kur gjykata, pasi t’i arrijë përgjigja në padi, 

konstaton se ndërmjet palëve nuk është kontestuese gjendja faktike, dhe se nuk ekzistojnë 

pengesa të tjera për dhënien e vendimit meritor, atëherë ajo, pa caktuar fare seancë gjyqësore, 

mund ta jep aktgjykimin me të cilën e pranon si të themeltë kërkesëpadinë’’. 

 

Andaj, bazuar në dispozitat e nenit 398 të LPK-së, Gjykata ka vendosur si në dispozitivet e këtij 

aktgjykimi dhe atë pa caktuar seancë gjyqësore, pasi që vlerësoi se në rastin konkret, 

kërkesëpadia e paditësit është pjesërisht e themeltë . 

 

Gjykata vlerëson se paga mujore me shtesat tjera të paraqitura në listën e pagave dhe atë pagesa 

e pagave jubilare, nuk mund të jenë objekt përfitimi nga paditësi, pasi që legjislacioni aktual i 

punës ka bërë dallimin e pagës dhe shtesave tjera në punë. Me nenin 55 paragrafi 2 i Ligjit të 

Punës, është paraparë se “Të drejtën për pagë, pagën shtesë, kompensimin në pagë dhe të 

ardhurat e tjera, i punësuari i realizon sipas marrëveshjes së arritur me punëdhënësin për punën 

e kryer dhe kohën e kaluar në punë, të përcaktuar me Kontratën e Punës”. Pra përcaktimi ligjor 

nga ky nen, ndan atë çka nënkupton pagë dhe shtesa nga paga. 

 

Gjykata gjithashtu ka vlerësuar edhe theksimet e tjera të palëve ndërgjyqëse, por ka gjetur se të 

njëjtat janë pa ndikim në nxjerrjen e këtij aktgjykimi. 



 Numri i lëndës: 2023:131138 
 Datë: 28.02.2024 
 Numri i dokumentit: 05387976 
 

5 (5)  

 2
0

2
3

:1
3

1
1

3
9

 

  

Lidhur me shpenzimet e procedurës gjykata vendosi si në dispozitivin të këtij aktgjykimi, ashtu 

që ka detyruar të paditurën që paditësit të ia kompensoj të gjitha shpenzimet e procedurës 

konform nenit 452 të LPK-së . 

 

Duke u bazuar në të dhënat e lartcekura, gjykata ka vendosur si në dispozitiv të këtij aktgjykimi 

në pajtim me dispozitat e nenit 152 dhe nenit 398 të LPK-së. 

 

GJYKATA THEMELORE NË FERIZAJ 

DEPARTAMENTI I PËRGJITHSHËM – DIVIZIONI CIVIL 

C.nr.2023:131139, me datë 28 shkurt 2024 

                                                                                                                     Gjyqtarja                                                                                       

                                                                                                        Kreshnike Zymberi Beqiri  

 

 

 

 

KËSHILLË JURIDIKE: Kundër këtij aktgjykimi palët kanë të drejtë ankese në afat prej shtatë 

(7) ditëve nga dita e pranimit, pranë Gjykatës së Apelit në Prishtinë, përmes kësaj Gjykate. 


